






STAP 3: UNDERSYK
Jimme hawwe no in ûnderwerp útsocht. Dy 
sille jimme neier• ûndersykje, sawol binnen- 
as bûtendoar. As it goed is, hawwe jimme út 
de oriintaasjefaze in listke fan ynternetsiden 
oerhâlden. Miskien dat jimme dêr noch mear ynfo 
út helje kinne?  Sjoch ek op de Fynkaart foar oare 
(ynternet)adressen. En ferjit net om oantekenings 
op de Speurderskaart te meitsjen as jimme oan it 
ûndersykjen binne! 

Binnendoarren: 
Besykje op ynternet mear ynformaasje te krijen 
oer it ûnderwerp dat jimme útkeazen hawwe. 
Binne der teksten, foto’s, tekeningen of bylden fan 
dizze persoan of dit ûnderwerp? Jimme kinne ek 
boeken út de biblioteek brûke of de lêskonsulint 
freegje om geskikte boektitels. Kinst ek oan lieten 
of toanielstikken tinke.

Bûtendoarren:
Hawwe jimme in objekt útkeazen dat yn it doarp 
stiet? Gean derhinne, besjoch it goed en meitsje 
foto’s. Miskien kinne jimme dy goed brûke by de 
presintaasje. Miskien is der ek wol ien út it doarp 
dy’t mear fertelle kin oer it ûnderwerp.  

Hawwe jimme in persoan útkeazen dy’t te 
krijen hat mei it doarp en de wrâld, dy’t noch 
libbet en yn it doarp wennet?  Dan kinst him of 
har interviewe! As jimme ien interviewe, is it 
handich om mei elkoar fan tefoaren fragen te 
betinken. Dy fragen kinne jimme dan opskriuwe 
yn de Speurderskaart. As jimme ûnder it 
interviewen noch spontane fragen hawwe, wurdt 
it interviewen noch leuker. Dus stel dy dan foaral 
en meitsje ûnder it interviewen krekt as in echte 
sjoernalist oantekenings!   

Tip: mochtst in persoan útsocht hawwe dy’t net 
mear libbet, dan is der fêst in doarpsgenoat of 
in oare persoan (bygelyks fan in ynstelling of 
feriening út it doarp) dy’t mear oer dizze persoan 
wit.  

As jimme genôch ynformaasje hawwe, kinne 
jimme nei stap 4, de presintaasje!

STAP 4: PRESINTAASJE
It ûndersyk hat moai wat ynformaasje opsmiten. 
Jimme witte no mear oer in persoan, gebou of 
objekt út it doarp dat ferbûn is oan in ferhaal 
dat fi erder giet as de grinzen fan it doarp. Fan 
dy ynformaasje meitsje jimme in presintaasje. 
Sjoch foar tips op de Presintaasjekaart. As jimme 
witte wat jimme dwaan wolle, lis dat dan foar 
oan jimme learkrêft/dosint. By grien ljocht kinne 
jimme wer oan ’e slach. Sukses!

PRESINTAASJE-
KAART

Hjirûnder fi ne jimme ideeën foar in byldzjende 
presintaasje. Hawwe jimme wat oars yn ’e holle?  
Ek goed fansels. Bepraat jimme ideeën mei jimme 
learkrêft/dosint foardat jimme alles útwurkje. Krije 
jimme grien ljocht, dan kinne jimme los!

EARST DIT...
Tip 1
Yn de presintaasje ferwurkje jimme wat jimme oan 
ynformaasje fûn hawwe oer it ûnderwerp. 
Tip 2
It is foar it publyk ynteressant te witten wêrom’t 
jimme foar jimme ûnderwerp keazen hawwe 
en oft jimme it wichtich fi ne oft dit stik kultuer 
foar Fryslân behâlden bliuwe moat. Wêrom wol? 
Wêrom net?
Tip 3
Jou oan ’e ein fan ’e presintaasje koart oan wêr’tst 
dyn ynformaasje weihelle hast. Tink dan bygelyks 
oan ynstellingen as Tresoar, De Kruidhof, De 
Spitkeet, de biblioteek, in museum of histoaryske 
feriening, Ast ynformaasje út boeken of fan 
websiden helle hast, neam dat ek. 
Tip 4
Miskien hast ynformaasje krigen fan persoanen? 
Neam se yn dyn presintaasje. Tink oan 
biblioteekkonsulinten, doarpsgenoaten of 
kultuerprofessionals. 

EN DAN NO DE PRESINTAASJETIPS!
Toaniel 
Meitsje in toanielstik. De útkomsten fan jimme 
ûndersyk komme yn dit toanielstik werom. 

Tips foar rollen: 
In toerist dy’t jim doarp of buert besiket. 
In âlde man/frou dy’t alles wit. 
Gebouwen, stânbylden, beammen dy’t prate. 

Tips foar sênes: 
Op in bankje sit in âlde man of frou út it doarp. Der 
komt hieltyd in oar neist him/har te sitten foar in 
praatsje. 
In gids hâldt in rûnlieding troch it doarp. Der bliuwe 
hieltyd minder toeristen oer omdat se it objekt/
gebou sa ynteressant fi ne dat se dêr bliuwe wolle.

Muzyk 
Meitsje in liet, harkspul of rap oer jimme ûndersyk.

Taal
Hâldt in sprekbeurt oer jimme ûndersyk.
Meitsje in gedicht of ferhaal oer jim’ ûndersyk dat 
jimme foarlêze kinne.
Meitsje in promoasjefl yer oer jimme ûndersyk dy’t 
jimme brûke kinne yn in teaterstik.
Skriuw in ferhaal mei foto’s derby foar yn de 
doarpskrante.

Oars 
Meitsje in stripferhaal oer de útkomsten fan jimme 
ûndersyk.
Meitsje in fi lmke oer de útkomsten fan jimme 
ûndersyk.
Meitsje in tentoanstelling oer de útkomsten fan 
jimme ûndersyk (boetsearje, skilderje,  mozayk of 
oars).
Meitsje in fl och oer de útkomsten fan jimme 
ûndersyk. 
Meitsje in plattegrûn of makette fan it doarp of in 
wyk of strjitte.
Meitsje in speurtocht of audiotour troch it doarp oan 
’e hân fan de útkomsten fan jimme ûndersyk.
Meitsje in puzel oer de útkomsten fan jimme 
ûndersyk.
Meitsje in promoasjefi lmke foar jimme buert of 
doarp. 
Fertel in ferhaal by jim’ selsmakke objekt (byldzjende 
keunst).
Meitsje in sjongtekst oer de útkomsten fan jimme 
ûndersyk.

SPEURDERSKAART

STAP 1: HAST ALLES BY DE HÂN?
• Undersykskaart
• Fynkaart
• Pinne of potlead
• iPad, chromebook of laptop

STAP 2: ORIÏNTEARJE
WurdwebSPEURDERSKAART FAN:

________________________________________________

SPEURDERSKAART
STAP 3: UNDERSYK 
BINNENDOARREN
Romte foar oantekenings

SPEURDERSKAART
STAP 3: UNDERSYK 
BÛTENDOARREN
Romte foar oantekenings

SPEURDERSKAART FAN:

________________________________________________

SPEURDERSKAART
STAP 4: PRESINTAASJE
Romte foar oantekenings oer ideeën en útfi ering

FYNKAART

YNTERESSANTE 
KONTAKTGEGEVENS EN LINKS
Kontaktgegevens musea Achtkarspelen
•	 Botanische tuin De Kruidhof:  

info@dekruidhof.nl, 0511-541253
•	 IJstijdenmuseum:  

info@ijstijdenmuseum.nl, 0511-544040
•	 Openluchtmuseum de Spitkeet:  

info@despitkeet.nl, 0512-840431
•	 Simke Kloostermanhûs:  

info@simkekloosterman.frl, 06-20867721
•	 Mobiel Oorlogsmuseum:  

w.faber4@chello.nl, 0512-350809
•	 Museumboerderij Ot en Sien:  

www.museum-otensien.nl/contact,  
0512-340995

•	 Museum/Oudheidkamer Gerkesklooster-
Stroobos: k.schuit1@chello.nl, 06-42411989

Edukative en kulturele ynstellings
•	 Biblioteek: www.ontdekdebieb.nl 
•	 Stichting Oud-Achtkarspelen:  

www.oudachtkarspelen.nl 
•	 Keunstwurk: Publieke kunst:  

https://keunstwurk.nl/publieke-kunst/
•	 Rijksdienst voor het Cultureel Erfgoed: https://

monumentenregister.cultureelerfgoed.nl/

Trije fytsrûtes
Op izi.travel steane trije fytsrûtes mei nijsgjirrige 
ynformaasje oer kultuer yn Achtkarspelen:
Kultuerhistoaryske fytsrûte Achtkarspelen, 
https://izi.travel/nl/b5e3-kultuerhistoaryske-
fytsrute-achtkarspelen-noardeast/fy
Kultuerhistoaryske fytsrûte Achtkarspelen, 
https://izi.travel/nl/974c-kultuerhistoaryske-
fytsrute-achtkarspelen-noardwest/fy
Kultuerhistoaryske fytsrûte Achtkarspelen,  
https://izi.travel/nl/f176-kultuerhistoaryske-fytsrute-
achtkarspelen-sud/fy 

Skiednis
www.geschiedenislokaalfryslan.nl
www.tresoar.nl (skiednis fan Fryslân)
www.11en30.nu (kanon fan Fryslân)
www.archeologie.frl (fynsten yn Fryslân)
www.fryslan.frl (algemiene ynfo)
https://www.achtkarspelen.nl/geschiedenis-van-de-
gemeente

Ierdrykskunde en natuer
www.topotijdreis.nl (âlde lânkaarten)
www.googlemaps.nl (plakken, diken en wetters fan 
no)
www.hisgis.nl (kadastrale kaarten, grinzen, 
grûnsoarten, foto’s ensafuorthinne)
https://www.museum.frl/musea/ (Hjir kinst 
alderhande Fryske musea fine dy’t miskien wol 
ynformaasje jouwe oer it doarp dêr’tsto nei skoalle ta 
giest.)

Minsken en ferhalen
www.achtkarspelen.nl/keunst-en-kultuer
www.verhalenbank.nl  
It boek ‘Mearkes út ‘e Wâlden/Sprookjes uit de Friese 
Wouden’, sammele troch Dam Jaarsma 
https://www.eastermar.nl/verenigingen/damjaarsma/
routes (fyts- en kuierrûte mei folksferhalen fan Dam 
Jaarsma)
www.alle friezen.nl (famyljedokuminten)
www.keunstwurk.nl/culturele-organisaties/. (û.o. 
muzyk-, toaniel- en sportferienings)
www.tresoar.nl/onderzoeken/themas/landschap
 
Tip: hielendal ûnderoan de side fan Tresoar fynst: 
adresboek 1928. Ast hjir it doarp yntikst dêr’tst nei 
skoalle giest en de filter op ‘filtered’ setst dan sjochst 
it adresseboek fan 1928. Sykje dyn plaknamme op. 
Dêr steane de nammen fan de minsken dy’t doe yn it 
doarp wennen. It sifer jout oan wêr’t se wennen, mar 
dêrachter stiet wat ynteressants. It berop dat se hiene. 
Wat sei(t) dat oer de mienskip? 

www.friesfilm-audioarchief.nl (filmkes út Fryslân) 

Foar learkrêften
www.skiednis.nl (algemiene wrâldskiednis yn it Frysk)

YNSTRUKSJE- 
KAART

DE BOARGEMASTER OP BESITE
Yn 2026 makket boargemaster Jouke Douwe de 
Vries mei in soad plezier romte yn syn aginda 
om de ferskillende skoallen yn Achtkarspelen te 
besykjen, yn ’e kunde te kommen mei jongere 
en âldere ynwenners fan de gemeente en wat 
nijs te learen oer de ferskillende doarpen dêr’t er 
boargemaster fan is.

Tagelyk komme de learlingen yn kontakt mei de 
boargemaster en dêrmei mei in bestjoerlik orgaan 
fan gemeente Achtkarspelen. 

De besite soe der sa út sjen kinne:
•	 Wolkom troch de skoaldirekteur, learlingeried 

of dosint Frysk;
•	 Mooglik: sjonge fan it liet In pracht paad troch 

8K foar de boargemaster;
•	 Koarte yntroduksje fan de skoalle. (Wat 

makket de skoalle bysûnder, wat moat de 
boargemaster witte fan dizze skoalle);

•	 Koart praatsje troch de boargemaster (wa is 
hy, wat docht er, wêrom is er op toernee?);

•	 Presintaasje troch de learlingen, maksimaal 20 
minuten; 

•	 Tiid foar in koarte reaksje fan de boargemaster 
op de presintaasje; 

•	 Ofskied. 

OANMELDING EN PLANNING 
BESITE BOARGEMASTER
Eltse skoalle meldt himsels oan foar in besite fia 
https://www.achtkarspelen.nl/kultuer-op-strjitte.
Oan ’e hân fan ’e oanmelding wurdt in besite 
ynpland. It projekt ‘Kultuer op strjitte 2026’ kin it 
hiele jier útfierd wurde. Wol de skoalle it projekt 
kombinearje mei in besite fan de boargemaster, 

dan is it handich om earst de ôfspraak fêst te 
lizzen en dan dêromhinne it projekt te plannen. 
NB:  It kin wêze dat der in parse fotograaf 
oanwêzich is by de besite. Wolle jim dy minsken 
dúdlik meitsje wa’t net op de foto mei?

NB: It kin wêze dat groep achters it projekt 
‘Kultuer op strjitte  2026’ al op de basisskoalle 
dien hawwe as se op in middelbere skoalle yn 
Achtkarspelen komme. Dat is gjin probleem.  
Lit de learlingen in oare ûndersykskaart útkieze as 
dy’t se al dien hawwe op de basisskoalle of pak in 
oar ûnderwerp by deselde ûndersykskaart.  
Der binne genôch tema’s om te ûndersykjen. 

TALJOCHTING OP DE NIJE 
KEARNDOELEN FRYSKE TAAL EN 
KULTUER

Wêrom nije kearndoelen?
Kearndoelen foarmje de minimale easken oan 
kennis, feardichheden en hâldingen dy’t in learling 
oan ’e ein fan de basisskoalle en de ûnderbou 
fan it fuortset ûnderwiis behearskje moat. It op 
’e nij besjen fan dizze kearndoelen komt fuort út 
de winsk om it fak better oanslute te litten op de 
hjoeddeiske mienskip en situaasje. 

Undertusken binne de nije konsept-kearndoelen 
goedkard en in protte skoallen binne al drok mei 
de ynfiering fan it nije kurrikulum yn it ûnderwiis. 
Yn it fak Fryske taal en kultuer binne taal en 
kultuer no nau mei elkoar ferweve.  
De bedoeling is dat de kearndoelen yn 2030 
ynfierd  binne op de basis- en middelbere 
skoallen.

Twa nije leargebieten
It tal kearndoelen foar it basisûnderwiis en 
de ûnderbou fan it fuortset ûnderwiis binne 
útwreide. De twa kearndoelen taalekspresje 
en kultuerbewustwêzen binne no foar it earst 
as folweardich leargebiet opnommen yn it 
kurrikulum. Dêrom binne der no fiif leargebieten: 
1.	 Rike learomjouwing
2.	 Taal leare en brûke 
3.	 Taalbewustwêzen 
4.	 Taalekspresje 
5.	 Kultuerbewustwêzen 

Nije kânsen 
De ynfiering fan dizze nije kearndoelen biedt 
skoallen in kâns op betsjuttingsfoller en 
eigentiidsker Frysk ûnderwiis. Learlingen 
ûntwikkelje har net allinnich ta taalfeardige en 
taalbewuste, mar ek ta kultuerbewuste boargers. 
Dy ferbrede fokus hat boppedat doel om ’t er 
bydraacht oan it behâld en fuortsterkjen fan de 
Fryske taal en kultuer as essinsjeel ûnderdiel fan 
de meartalige identiteit fan Fryslân.

Yntegraasje fan fakken
De ynfiering fan de nije kearndoelen freget 
mear fan ’e learlingen en learkrêften wat kennis, 
feardigens en hâlding oanbelanget. Tagelyk 
is der beheinde tiid. Om te foldwaan oan de 
minimale easken dy’t in learling oan ’e ein fan 
in ûnderwiisperioade behearskje moat, is it 
fan belang om tûk te hanneljen. Yntegraasje 
fan fakken jout in soad mooglikheden. Troch 
lesstof yntegrearre oan te bieden, bygelyks troch 
omtinken te jaan oan de Fryske kultuer yn fakken 
as ierdrykskunde, skiednis, skiekunde, muzyk, 
gym en byldzjende foarming, ûntstiet der romte 
dêr’t sawol it fak Fryske taal en kultuer as de oare 
fakken fan profitearje kinne.

In yntegrearre benadering freget oefening. It 
projekt Kultuer op strjitte 2026 dat him rjochtet 
op taal en kultuer tichteby, jout dêr prachtige 
hânsels ta. 

Mear ynfo: sjoch kurrikulum.frl of bylage 2

OVERZICHT DOMEINEN FRIESE TAAL & CULTUUR

Overzicht domeinen Friese taal & cultuur
De kerndoelen Friese taal en cultuur zijn onderverdeeld in 5 domeinen: rijke leeromgeving, taal leren en 
gebruiken, taalbewustzijn, taalexpressie en cultuurbewustzijn. Deze domeinen kunnen niet los van elkaar  
worden gezien zoals zichtbaar is in de afbeelding hieronder. Om de doelen goed te kunnen beschrijven 
worden ze in dit document toch van elkaar onderscheiden. In onderstaande fi guur is de samenhang van de 
domeinen schematisch weergegeven: Taal leren en gebruiken vindt plaats binnen een rijke leeromgeving 
en is verbonden met één of meerdere inhoudelijke domeinen. 

02
BYLAGE

OVERZICHT KERNDOELEN FRIESE TAAL & CULTUUR

In het overzicht op de volgende pagina zijn de inhouden van de kerndoelen primair onderwijs en 
onderbouw voortgezet onderwijs naast elkaar in een overzicht geplaatst. Zo wordt een belangrijk deel van 
de doorlopende lijn zichtbaar. 

KERNDOELEN FRIESE TAAL EN 
CULTUUR

Primair onderwijs
Domein: Rijke leeromgeving
1.	 De school zorgt voor een rijke Friestalige taal- 

en leeromgeving
	 A. De school zorgt voor Friestalige leer- 
	 en leesmaterialen
	 B. De school stimuleert de Friese 
	 taalontwikkeling van alle leerlingen

Domein: Taal leren en gebruiken
2.	 De leerling gebruikt de Friese taal
	 A. De leerling toont begrip van Friestalige 	
	 teksten
	 B. De leerling verwerkt informatie uit 
	 Friestalige teksten
	 C. De leerling spreekt en schrijft Fries
	 D. De leerling neemt deel aan gesprekken 
	 in het Fries

Domein: Taalbewustzijn
3.	 De leerling ontwikkelt zich als bewuste 

gebruiker van het Fries
	 A. De leerling verkent kenmerken van de 
	 Friese taal
	 B. De leerling verkent de positie van de 
	 Friese taal
	 C. De leerling reflecteert op de eigen  
	 Friese taalontwikkeling
	
Domein: Taalexpressie
4.	 De leerling doet ervaring op met Friese 

taalexpressie
	 A. De leerling verwerkt gedachten en 
	 gevoelens over Friese culturele en 
	 creatieve taaluitingen	
	 B. De leerling gebruikt de Friese taal op 
	 een creatieve manier
	
Domein: Cultuurbewustzijn
5.	 De leerling ontwikkelt zich als bewuste 

deelnemer aan de Friese cultuur
	 A. De leerling verkent het materiële en 
	 immateriële erfgoed van Fryslân

Onderbouw voortgezet onderwijs
1.	 De school zorgt voor een rijke Friestalige taal- 

en leeromgeving
	 A. De school zorgt voor Friestalige leer- 
	 en leesmaterialen
	 B. De school stimuleert de Friese 
	 taalontwikkeling van alle leerlingen
	
2.	 De leerling gebruikt de Friese taal
	 A. De leerling toont begrip van Friestalige 	
	 teksten
	 B. De leerling verwerkt informati e uit 
	 Friestalige teksten
	 C. De leerling spreekt en schrijft Fries
	 D. De leerling neemt deel aan gesprekken 
	 in het Fries

3.	 De leerling ontwikkelt zich als bewuste 
gebruiker van het Fries

	 A. De leerling verkent kenmerken van de 
	 Friese taal
	 B. De leerling verkent de positie van de 
	 Friese taal
	 C. De leerling reflecteert op de eigen  
	 Friese taalontwikkeling

4.	 De leerling doet ervaring op met Friese 
taalexpressie

	 A. De leerling verwerkt gedachten en 
	 gevoelens over Friese culturele en 
	 creatieve taaluitingen	
	 B. De leerling gebruikt de Friese taal op 
	 een creatieve manier

5.	 De leerling ontwikkelt zich als bewuste 
deelnemer aan de Friese cultuur

	 A. De leerling verkent het materiële en 
	 immateriële erfgoed van Fryslân
	 B. De leerling verkent de waarde van 
	 Friestalige jeugdliteratuur

Bron: 
https://kurrikulum.frl/wp-content/
uploads/2026/03/20260202_Kerndoelenboekje-
FTC_herziene-versie-2025_NED.pdf

KEARNDOEL 5  NEIER BESJOEN 

‘De leerling verkent het materiële en immateriële erfgoed van Fryslân’, stiet der by kearndoel 5. Mar wat 
betsjut dat?  

Neffens UNESCO is cultureel erfgoed “het geheel van goederen, materieel of immaterieel, van artistiek, 
historisch of symbolisch belang”.  

Cultureel erfgoed omvat: 
1.	 Het materiële cultureel erfgoed, zoals historische monumenten en kunstwerken
2.	 Het immateriële cultureel erfgoed, waaronder tradities, volksverhalen en vaardigheden.  
3.	 Het natuurlijke erfgoed, gerelateerd aan menselijke activiteiten, zoals landschappen en 

natuurgebieden.  

(Sjoch ek: https://cultures.fr/nl/post/articles/cultureel-erfgoed-definitie-en-belang-9244)

OAN HOKKER KEARNDOELEN 
WURDT WURKE YN DIT PROJEKT? 
It projekt ‘Kultuer op strjitte 2026’ stiet tichteby 
de bern yn Achtkarspelen. It projekt is in prachtige 
kâns foar betsjuttingsfol ûnderwiis mei it each op 
de nije kearndoelen. 

Domein 1: Rike learomjouwing
Kearndoel: de skoalle soarget foar in rike 
Frysktalige taal- en learomjouwing. 
De skoalle draacht yn syn aktiviteiten by oan 
in rike learomjouwing. Lêskonsulinten fan de 
biblioteek en kulturele ynstellings kinne hjiryn 
goed behelle wurde.
 
Domein 2: Taal leare en brûke 
Kearndoel: de learling brûkt de Fryske taal.  
De learlingen krije Frysktalich lesmateriaal en 
wurde útdage om it Frysk of in oare regionale taal 
yn te setten  foar it ûndersyk en de presintaasje.

Domein 3: Taalbewustwêzen
Kearndoel: De learling ûntwikkelet har of him as 
bewuste brûker fan it Frysk. 
De learling wurdt útdage om te reflektearjen 
oer taal. Wêrom binne strjittenambuorden yn it 
Frysk, mar ferkearsbuorden twatalich. Wat makket 
dat learlingen by it oerlizzen in beskate taal 
brûke? Wat foar funksje hat it Frysk by kulturele 
aktiviteiten?

Domein 4: Taalekspresje
Kearndoel:  De learling docht ûnderfining op mei 
Fryske taalekspresje.
Ferskate keunstfoarmen kinne ynset wurde by de 
presintaasje

Domein 5: Kultuerbewustwêzen
Kearndoel: De learling ûntwikkelet har of him as 
bewuste dielnimmer oan de Fryske kultuer. 
De learlingen ûndersykje de omkriten fan de 
skoalle oan ’e hân fan de fjouwer ynfalshoeken en 
ferkenne dêrmei it (ym)materieel erfguod fan it 
doarp.

04 

DIDAKTYK EN FEARDIGENS 
It projekt ‘Kultuer op strjitte 2026’ is in foarbyld fan 
yntegrearre ûnderwiis. It rjochtet him sawol op taal 
as op oare leargebieten. It projekt lient him ek goed 
foar de Fak Taal Formule. Dizze didaktyk keppelet 
fakynhâld en taalûnderwiis en biedt kânsen foar 
goed meartalich ûnderwiis. Ek jout it projekt romte 
om te wurkjen oan mentale feardigens (eksekutive 
funksjes) en metakognitive feardigens oftewol 
feardichheden dy’t dy leare om om nei te tinken oer 
eigen tinkprosessen en eigen hanneljen. 

Mear witte oer de Fak Taal Formule?
De faktaalformule is ûntstien út de CLIL-didaktyk 
en is oanpast oan de sitewaasje yn Fryslân.  
Ienkear bekend mei dizze didaktyk jout it in soad 
mooglikheden op skoalle.
Wurkwize fan de Fak Taal Formule:
1. Kies dyn ynhâldsdoel binnen it fak 

wrâldoriïntaasje, boargerskip, taal, eksekutive 
funksjes ensfh.

2. Kies dyn taaldoel. Yn dit projekt bist ek dwaande 
mei de Fryske taal. Dêryn kinst dy rjochtsje op 
harkje/ferstean, sprekke/yn petear, lêze en/of 
skriuwe. It kearndoel Fryske kultuer rint troch yn 
it hiele projekt. 

Foar it fuortset ûnderwiis: Bepraat yn it foar yn 
jimme team oft dit projekt plakfi ne moat by it fak 
Fryske taal en kultuer of dat der in gearwurking 
mei oare fakken mooglik is, bygelyks mei skiednis, 
ierdrykskunde, ict/media en/of byldzjende fakken. 
Miskien kin der in projektwike fan makke wurde? 
Sjoch ek: https://taalplan.frl/nl/aanbod/fak-taal-
formule/

Mear witte oer metakognysje?
Metakognitive feardigens binne feardichheden dy’t 
dy bewust meitsje fan dyn eigen kennis. Se hawwe 

te krijen mei planning, mei monitoare, mei refl ektearje 
op en mei evaluearje. Tink oan it regulearjen of 
bystjoeren fan dyn eigen tinken, it redenearjen, it 
oplossen fan in probleem, of it learen. Koartsein: 
metakognitive feardigens leare bern nei te tinken oer 
har eigen tinkprosessen en eigen hanneljen. Troch 
ûndersyk te dwaan yn it projekt ‘Kultuer op strjitte 
2026’ binne bern net allinnich dwaande mei it opdwaan 
fan kennis. Se binne al ûndersykjend ek drok dwaande 
mei plannen (foarút tinke), werom en foarút sjen en it 
ferwurkjen fan de nije kennis. Dat freget in protte fan 
learlingen en kostet tiid.Tagelyk soarget it foar ryk en 
betsjuttingsfol ûnderwiis.

Mear witte oer eksekutive funksjes?
Dêr’t metakognysje him benammen rjochtet op it 
bewustwêzen  en de kontrôle fan tinkprosessen, giet 
it by eksekutive funksjes mear om konkrete mentale 
feardichheden dy’t it mooglik meitsje om gedrach en 
emoasjes yn goede banen te lieden. De wrâld om ús 
hinne feroaret, dêr komst mei it projekt ‘Kultuer op 
strjitte 2026’ seker achter. Mei dat de wrâld feroaret, 
feroaret ek de takomst fan de bern. Sy sille miskien 
letter beroppen hawwe dêr’t wy no it bestean noch 
net fan witte. Dochs kinne wy bern al helpe oan 
feardichheden dy’t sy yn alle beropsektoaren, mar ek 
yn in oplieding of yn in sosjale sitewaasje brûke kinne 
of moatte.  De eksekutive funksjes helpe bern om 
doelen te berikken en taken effektyf út te fi eren. Se 
helpe om fl eksibel te reagearjen op feroarings en nije 
sitewaasjes, om beslissings te nimmen en prioriteiten 
te stellen. Mei it projekt ‘Kultuer op strjitte 2026’ kinne 
bern yn in feilige setting oefenje mei feardigens dy’t 
wichtich binne foar no en letter.  

Mear lêze oer didaktyk en feardigens? 
Hjir in nijsgjirrige link:
https://pgpvmbo.nl/het-einde-van-de-21e-eeuwse-
vaardigheden-een-nieuwe-indeling-door-slo/ 

